
Tabiiy fanlar va uni o'gitish metodikasida “SE" modelidan foydalanish-
ning didaktik mazmuni va zaruriyati

Shoyeva Yulduz Amin qizi

Buxoro davlat pedagogika instituti mustagil izlanuvchisi,
Boshlang'ich ta'lim kafedrasi o'gituvchisi

ORCID: 0009-0003-8685-0304

Annotatsiya: Ushbu maqolada tabiiy fanlami o'qitish jarayonida “S5E" modelidan foydalanishning didaktik mazmuni va
uning ta'lim amaliyotidagi zaruriyati ilmiy jihatdan tahlil gilingan. Tadgiqotda mazkur model bo'yicha xorijiy hamda mahalliy
olimlar tomonidan ilgari surilgan nazariy qarashlar, ta'riflar va imiy yondashuvlar umumlashtirilgan. Shuningdek, “5E"
modelining tabiiy fanlarni o'gitishda o'quvchilaming bilish faoliyatini faollashtirish, ijodiy va tahliliy fikrlashini rivojlantirish-
dagi didaktik imkoniyatlari yoritilgan.

Kalit so'zlar: tabiiy fanlar, “5E" modeli, ijodiy topshiriglar, tajriba ishlari, o'gitish metodiari, didaktik magsadiar.

Abstract: This article provides a scientific analysis of the didactic content and the necessity of applying the “5E" instruc-
tional model in natural sciences education. The study summarizes theoretical perspectives, definitions, and research find-
ings proposed by both intemational and local scholars. In addition, the didactic potential of the “5E" model in enhancing

students’ cognitive engagement, as well as developing their creative and analytical thinking skills in the leaming of natural
sciences, is highlighted.

Key words: natural sciences, “S5SE" model, creative tasks, experimental activities, teaching methods, didactic objectives.

AnHOTauua: B ctaTbe NPOBOAMTCA HAYYHbIW AHANW3 AWAAKTUYECKOro COAepKaHWs W HeoBXOoaAMMOCTH NPUMEHEHHA
moaenu “5E" B npouecce npenoaasaHus ecTecTBeHHbIx Hayk. O6oblueHbl TeopeTuyeckue noaxoabl, oNpeaeneHvs 1
pesynsTaThl UCCNeAoBaHWA 3apyBeXHbIX U OTEYECTBEHHLIX YHMEHBIX, NOCBALEHHLIX AaHHOW mogenw. PackpeiBaloTcs
AWOAKTUMECKWE BO3MOXHOCTH Moaenu “5E” B akTUBM3aL MM NO3HABATENbLHON AEATENbHOCTH 0ByJaloLWMXCs, pa3BUTHUK UX
TBOPYECKOro M aHANWUTUYECKOTO MbILUNEHWA NPU M3Y4EHUW ECTE CTBEHHOHAYYHbIX AWCUMNIWH.

Krnwuessle cnosa: eCTECTBEHHbIE HAayKK, Moaent “S5E°, TBopYeckue 3afaHusA, IKCNepuMeHTanbHble paboTel, METOAI
oByueHun, AnaaKTUYECcKUe Lenu.

KIRISH

Zamonaviy ta'lim jarayonida tabiiy fanlarni o'gitish nafagat bilim berish, balki o'quvchining mustagil fikrlashi,
izlanish olib borishi hamda hayotiy muammolarni hal etish ko'nikmalarini shakllantirishga qaratilgan bo'lishi
lozim. Shu bois, ta'lim metodikasida o'quvchini markazga go'ygan, uning bilish faoliyatini faol rag'batianti-
radigan yondashuviar muhim ahamiyat kasb etadi. “5E” modeli ana shunday samarali metodlardan biri bo'lib,
u konstruktivistik nazariya asosida ishlab chigilgan hamda o'quv jarayonini mantigiy bosgichlar asosida tashkil
etishni ko'zda tutadi. Ushbu model tabiiy fanlarni o‘gitishda o‘quvchilarning bilimlarni chugqur va mazmunli
o‘zlashtirishini ta'minlashga, ularda ilmiy tafakkur va tahliliy yondashuvni shakllantirishga xizmat giladi.

TADQIQOT METODOLOGIYASI

Ko'pgina an’anaviy metodlar tabiiy fanlarni o‘gitishda o‘quvchilarni tayyor ma’lumotni eslab qolishga yo'nal-
tiradi. Ammo bunday yondashuv ko'pincha bilimlarning yuzaki o'zlashtirilishiga olib keladi. llm-fanning taraqgqi-
yoti, texnologik yangiliklar hamda axborot ogimining kengayishi ta'lim jarayonidan yangidan-yangi yonda-
shuvlarni talab giimegda. “5E" modeli o'quvchilarning bilimni faol izlash, tajriba asosida kashf etish va uni
real hayotga tatbiq qilish imkoniyatlarini kengaytiradi. Moedelning bosgichma-bosaqich tuzilishi o‘quv jarayonini
tizimli, izchil va o'zaro bog'liq holda tashkil etishga xizmat giladi. Shuni inobatga olgan holda, “5E" modelidan
foydalanish nafaqgat didaktik jihatdan, balki zamonaviy ta’lim talablari nugtayi nazaridan ham zarur hisobla-
nadi. Bybee ta'kidlaganidek, “5E" modeli konstruktivistik nazariya asosida ishlab chigilgan bo'lib, u o'quvchilarni
bilimni mustagqil ravishda kashf etish va uni amaliyotga tatbiq qilishga yo'naltiradi.

An'anaviy o'gitish usul va vositalari aksariyat hollarda tayyor ma'lumotni yod olishga qaratilgan bo'isa,
“5E" modeli o'quvchilarning ilmiy tafakkurini rivojlantirishga, tajriba va kuzatuviarga asoslangan xulosalar
chiqarishga undaydi. Orgill va Thomas fikricha, ushbu model o‘quv jarayonini bosgichma-bosgich tashkil etish
orqali bilimlarning chuqur va barqgaror o'zlashtirilishini ta'minlaydi. Natijada, o'quvchilar mavzu va ma’lumotiarni
nafaqat tushunadi, balki ularni tahlil gila oladi hamda hayotiy vaziyatlarda qo‘llash ko‘'nikmalarini egallaydi.

“5E" modelining har bir bosgichiga xos didaktik magsadiar mavjud bo'lib, ushbu magsadiar ta'lim jara-
yonida o'quvchilar bilimini bosgichma-bosqich shakllantirishga, motivatsiyani oshirish va mustahkamlashga
xizmat giladi (2.1-jadvalga qarang).

-
- SE modelining didaktik magsadlari bosgichlar bo‘yicha quyidagilardan iborat
\
4 _ N
- o'quvchilar e'tiborini darsga qaratish;
Engage
>{ - ularning oldingi bilimlarini aniglash va faollashtirish;
(Jalb etish) AR o ‘
- mavzu bo'yicha gizigish va motivatsiya uyg’otish;
o J/
4 N
Explore - o*quvchilarni mustagil tajriba yoki kuzatish faoliyatiga jalb etish;
P - muammoni amaliy yo*l bilan yechishga undash;
- P - o'z bilimlarini tekshirish, yangilarini o'zlari kashf qilishga sharoit yaratish;
(Tadqiq etish) - hamkorlikda ishlash, fikr almashish ko‘nikmalarini rivojlantirish;
\ J
4 _ ) S - N
- o'quvchilarga o'z kuzatuv va tajribalari asosida tushunchalarni ifoda etish
Explain imkonini berish;
—> (Tushuntirish) 21 o o : ) . .
- ilmiy atamalar va tushunchalarni o‘gituvchi tomonidan aniq va asosli
tushuntirish;
. J
4 N\
Elaborate - yangi o‘rganilgan bilimlarni yangi vaziyatlarga tatbiq qilish;
sy {Chuqurlashtiris > - o‘rganilgan konsepsiyalarni hayotiy misollar va boshqa fanlar bilan bog‘lash;
h) - o'quvchilarning ijodkorlik, mustaqil fikrlash va muammo yechish
J
- o'quvchilarning bilim, ko’nikma va munosabatlarini bahelash va tahlil gilish;
Evaluate Li Ry
- o'quvchilarning o‘zini-o'zi baholashga undash (refleksiya);
(Baholash)
S ,\ - o‘quv natijalarini o‘gituvchi va o'quvchi tomonidan birgalikda tahlil gilish;
J

1-rasm: “5E" modeli bosqgichlarining didaktik maqgsad|ari

Bir gator xorijiy va o'zbek olimlari tomonidan olib borilgan ilmiy izlanishlarda turli mavzular va metod|ar
asosida ushbu bosgichlarning imkoniyatlari hamda afzalliklari yoritib berilgan.

Jumladan, R. Bybee o'zining konstruktivistik ta’lim falsafasiga asoslangan ilmiy ishlarida shunday bosqich-
ma-bosgich metodikani ishlab chiqdiki, u yaratgan metodika o'quvchilarni bilimni o‘zlari kashf etishga yo'nal-
tiriigan edi. Ushbu metodikani takomillashtirish jarayonida u faol o‘quv jarayoni, savol-javob, tajriba asosida
o‘rganish hamda muammoli vaziyat kabi metodlarga tayanib ish olib bordi.

Mary Kay Orgill va Megan Thomas ham ushbu yo‘nalishda bir gator ilmiy ishlanmalar olib borib, ularning
yondashuvlari “5E” modelini analogiyalar orqali boyitishga asoslangan. “Analogies and the 5E Model” nomli
asarda “5E” modelining har bir bosgichida analogiyalardan foydalanish bo'yicha tavsiyalar berilgan boflib,
analogiyalarni model doirasida go'llash natijasida o‘quvchilar yangi tushunchalarni ilgari egallagan bilimlari
bilan bog‘lay olishi, bu orgali tushunish jarayoni chuqurlashishi ilmiy asoslab berilgan. Ushbu yo‘nalishda sama-
raga erishishda mualliflar aynan tabiiy fanlarda murakkab tushunchalarni oddiy, hayotiy misollar orgaliizohlash
usulidan foydalanganlar. Oddiy qilib aytganda, analogiyalar ikki tushuncha yoki g‘oyani taggoslashga asosla-
nadi: ularning biri tanish, ikkinchisi esa nisbatan kamroq tanish bo‘ladi. Tanish tushuncha ko‘pincha analog,
kamroq tanish yoki organilishi lozim bo‘lgan tushuncha esa magsad (target) tushuncha deb ataladi.

Engage (jalb gilish). “5E” modelining birinchi bosgichining asosiy magsadi o‘quvchilarda o‘rganiladigan
ma’lumotga nisbatan gizigish va ichki motivatsiyani uyg‘otishdan iborat. Jalb gilish bosgichi o’quvchilarning
avvalgi bilimlarini faollashtirish hamda ta’lim jarayonini davom ettirishdan oldin mavjud noto‘g‘ri tushunchalarni
aniglashga garatilgan (Trowbridge, Bybee va Powell, 2004). Odatda, ushbu bosgich o‘quvchilarning e'tiborini
tortadigan, shuningdek, yangi ma’lumotlar bilan ularning tanish bo‘lgan olami o‘rtasida bog‘lanish hosil gilishga
xizmat giladigan faoliyatlar, namoyishlar yoki hikoyalar orgali amalga oshiriladi. Analogiyalar mazkur bosgich
maqsadlariga aynigsa mos keladi. Lemke (1990) ta’'kidlaganidek, o'quvchilar analogiyalarda qo'llaniladigan
tanish tilga notanish, ko'proqg “ilmiy” terminologiyaga nisbatan ko‘proq e’tibor qaratadilar.

Explore (tadgiqg qilish). Tadqiq qilish bosqgichida o‘quvchilar o‘rganilayotgan material, tushunchalar yoki
hodisalar bilan bevosita o‘zaro aloqaga kirishadilar. Odatda, o'qituvchi o‘quvchilarning faoliyatini ma’lum
yo'nalishga solib turuvchi, oldindan aniq rejalashtirigan mashg‘ulotni taqdim etadi. O'qituvchi jarayonda faol
ishtirok etsada, bevosita ko‘'rsatma beruvchi emas, balki yo'naltiruvchi (fasilitator) rolini bajaradi. Analogiyalar
tadqiq gilish facliyati uchun markaziy yo‘naltiruvchi vosita bo'lishi mumkin. Shuningdek, o‘quvchilarga muayyan
analogiyani himoya qilish vazifasi ham berilishi mumkin, masalan: “atom kitob javoniga o‘xshaydi” yoki “atom
kitob javoniga o'xshamaydi”. Analogiya yuzasidan bahs-munozara olib borish jarayoni o'quvchilarni tushun-
chalarni turli nugtayi nazardan ko'rib chigishga undaydi. Birog tadgigotchilar noto’g'ri yoki cheklangan analogi-
yalar noto’g’ri tushunchalarni keltirib chigarishi mumkinligini, analogiyalarni qo‘llashda manba va magsad o'rta-
sidagi o’xshashlik hamda farglarni anig ko'rsatish, analogiyalarning chegaralarini ochiq tushuntirish zarurligini
ta’kidlaydilar. Didaktik ahamiyati shundaki, “5E™ modeli doirasida, aynigsa Explain va Elaborate bosgichlarida
analogiyalar samarali vosita bo'la oladi.

Tabiiy fanlar doirasida qo‘llash uchun samarali hisoblangan ushbu model o'quvchilarda tajriba ishlarini
muvaffagiyatli o'zlashtirishga, fan doirasida ijodiy qobiliyatlarini yanada mustahkamlashga yo‘naltirigan.

“5E™ modeli o‘quvchilarning ilgari mavjud bilimlari asosida yangi bilimlarni faol ravishda o‘zlashtirishiga
tayanadi va ta'lim olish jarayonini yengillashtiradi. Jumladan, |laboratoriya tajribalarini olib borish hamda ular
bo‘yicha so‘nggi tadgigot natijalarini umumlashtirish imkoniyatiari amaliyotga asoslangan ushbu modelning har
bir bosgichida mujassamlangan.

R. Bybee “5E” modelini aynan fizika, kimyo va biologiya kabi tabiiy fanlarda keng go'llashni asoslagan-
ligining muayyan sabablari mavjud. Chunki ushbu fanlarda tajriba o'tkazish, muammolarni hal etish hamda
olingan natijalarni izohlash va baholash jarayonlari muhim ahamiyat kasb etadi va bu fanlarning tabiati “5E”
modelining didaktik mohiyatiga to'lig mos keladi. Ya'ni, mazkur model:

+  o‘quvchilarni amaliy faoliyatga jalb etadi;
« tahliliy va tanqidiy fikrlashni rivojlantiradi;
*  bilimlarni hayotiy vaziyatlarga tatbiq etish imkonini beradi.

“BE" modeli orgali yangi bilimlar yuzasidan o‘quvchilarning ongida mustahkam tushunchalar shakllanishi
uchun ularning bevosita tajriba orttirishlari zarur. Fan ta'limi fagatgina ma'lumotiarni yod olishga emas, balki
fikrlash va izlanishga asoslangan bo'lishi lozim. Shuni inobatga olgan holda, “5SE™ modeli asosida tashkil etilgan
ta’lim jarayonida o‘gituvchi bilim beruvchi emas, balki yo'l-yo'riq ko‘rsatuvchi mentor sifatida namoyon bo'ladi.
Bunda o'qituvchining kasbiy mahorati har bir bosgichga mos metodlarni to‘g’ri tanlay olishi va didaktik imkoni-
yatlarni keng qo'llay olishida ifodalanadi.

